
Шежіре – қазақ халқының көнеден жеткен қасиетті мұраларының 
бірі, халықтың ауызша тарихының маңызды бір бөлігі. Шежіре тарату 
дәстүрі ғасырлар бойы әртүрлі замандар ықпалына ұшырай отырып, түрлі 
сан-салалы соқпақтардан өтіп әралуан өзгерістермен бүгінгі күнге дейін 
жетіп отыр. Аталмыш еңбек те бастауы көне замандарға барып тірелетін 
осы тамаша дәстүрдің бүгінгі жалғасы, сол кезеңдер мен қазіргі буын-
ды жалғастырушы көпір іспетті. Табын руының шежіресі – авторлардың 
соңғы 20 шақты жыл көлемінде бүкіл Қазақстан аумақтарынан, одан 
тыс Өзбекстан,Қарақалпақстан, Түрікменстан, Ресей Федерациясы 
өңірлерінен жинаған шежіре деректерінің нәтижесі. Мұнда заманның 
аумалы-төкпелі кезеңдерінде көрші елдерден де жыраққа кетіп 
Ауғанстан, Иран, Түркия жерлерінде тұрақтаған аталықтардың деректері 
де беріледі.

Кітап елдің өткеніне, шежіреге, жалпы тарихқа қызығушы көпшілік 
қауымға арналады. ІІІ томда Шөмішті Табынның Тоқсиық (Үсен) және 
Қарақойлы тармақтары ұсынылады. 

